
 

Publicaziuns ufficialas dils 27 d’october 2023 
 

Vischnaunca Trun 
 
 
 
Deponia da verd Ogna 
 
Midada dallas uras d’avertura 
Preziadas convischinas e preziai convischins 
Cunquei ch’ei vegn pli baul stgir ei vegniu decidiu da midar il temps d’avertura dalla deponia il 
mardis e la gievgia mintgamai sin las 16.00 entochen las 18.00 uras. La sonda resta la deponia 
vinavon aviarta sco tochen dacheu. 
Uras d’avertura deponia Ogna naven dils 30 d’october 2023: 
Mardis naven dallas 16.00 – 18.00 uras 
Gievgia naven dallas 16.00 – 18.00 uras 
Sonda naven dallas 10.00 – 12.00 uras e naven dallas 14.00 – 16.00 uras  
 
Administraziun communala Trun 
 
 
 
Serrada d’ina part dalla via Pustget 
 
Naven dils 2 da november 2023 vegn entschiet cun las lavurs da cuvrida dalla via Pustget. 
Quellas cuozzan prevedentamein entochen ils 22 da november 2023. La via sto vegnir serrada 
duront quei temps. 
Convischinas e convischins che habiteschan el territori dalla sanaziun vegnan contactai 
directamein entras ils responsabels dil plazzal da lavur pertuccont igl access a lur casadas. 
Nus supplichein da prender enconuschientscha ed engraziein per la capientscha. 
 
Suprastonza communala Trun 
 
 
 
  



 
Scola da hockey sin glatsch e patinar dalla Banca Cantunala Grischuna 
 
Eis ti in buob ni ina buoba denter 4 ed 8 onns ed has plascher d’emprender da patinar e dar 
hockey sin glatsch cun trenaders dall’Uniun da scursalets Trun (UdsT)? Lu s’annunzia per la scola 
da patinar e hockey che l’UdsT meina atras per la 26avla gada. Igl impurtont ei buca la 
prestaziun mobein il plascher ed il divertiment en ina gruppa. Per separticipar drova ei ina 
capellina, patinas e sche avon maun ulteriurs schurmetgs. Enqual uorden da hockey e patinas 
san ins era affittar dall’UdsT. 
 
Liug: Patinera Center da sport Mustér e patinera a Trun (cu la patinera naturala a Trun ei aviarta) 
Entschatta: A Mustér venderdis, ils 17 da november 2023, dallas 17.00 – 18.00 uras 
Trenaments: Cu la patinera a Trun ei semtgada: mesjamna e venderdis 17.00 – 17.45 (ins sa era 
prender part mo inagada ad jamna) 
Cuoz: Naven da miez november entochen ca. miez fevrer 2024 
Cuosts: Pauschal frs. 50.– per l’entira sesiun 
Fuffergnadi: Vul ti inagada vegnir a fuffergnar? Quei ei gratuit e pusseivel da tut temps. 
Turnier final: Dumengia, ils 11 da fevrer 2024 ella halla da glatsch a Tavau 
Menader dalla scola da patinar: Mischa Kupka, Lumneins 1, 7166 Trun, 078 633 20 08,  
e-mail: mischa.kupka@bluewin.ch 
Annunzia ed informaziuns: www.grhockey.ch/gkbhockeyschule/uniun-da-scursalets-trun. 
www.udstrun.ch 
 
Hockey sin glatsch per affons denter 8 e 15 onns  
Eis ti denter 8 e 15 onns ed has plascher da dar regularamein hockey sin glatsch en cumpignia 
da giuvens ni giuvnasensemen cun trenaders dall’Uniun da scursalets Trun (UdsT). Lu eis tier 
nus el dretg liug. Igl uorden da hockey sa per part vegnir affittaus. 
 
Liug: Patinera Center da sport Mustér e patinera a Trun (cu la patinera naturala a Trun ei aviarta) 
sco era a Trun en halla da gimnastica dalla Casa Depuoz 
Entschatta: Mesjamna, ils 1 da november 2023, dallas 18.15 – 19.45 uras, Casa Depuoz Trun 
Trenaments: Mintgamai mesjamna e venderdis dallas 18.15 – 19.45 uras 
Cuoz: Naven d’entschatta november 2023 entochen ca. miez fevrer 2024 
Cuosts: Pauschal frs. 50.– per l’entira sesiun 
Fuffergnadi: Vul ti inagada vegnir a fuffergnar? Quei ei gratuit e pusseivel da tut temps. 
Camp da Hockey: Biasca ils 11 – 12 da november 2023 
Annunzia ed informaziuns: Uniun da scursaletsTrun, Curdin Tuor, Via Fraissens 2, 7166 Trun, 
078 719 84 27, e-mail: curdin.tuor@gmail.com, www.udstrun.ch 
 
 
 
  



 
Trun Cultura - Spazi Spescha 
 
Sonda, ils 28 d’october 2023 allas 14:15 el Spazi Spescha. Finissascha e discuors davart Trun e la 
cultura. 
Round Table cun Erica Cavegn-Pfister, vizepresidenta communala e presidenta dalla cumissiun 
da cultura Trun. Armin Niederberger, president Uniun Trun Cultura. Céline Meury, responsabla 
svilup regiunal Surselva. Justina Simeon-Cathomas, presidenta Fundaziun Cuort Ligia Grischa. 
Gianin Conrad, artist ed intendant Scala Trun. Moderaziun: Marianne Fischbacher, etnologa, ant. 
conservatura da museum 
Entrada libra. Cordiala invitaziun a tuts interessaie tuttas interessadas dalla cultura  
 
Uniun Trun Cultura 
 
 
 
Societad da tir Voluntaria Trun 
 
Cuors da sittar cun buis d’aria cumprimida. 
 
Entschatta: 12.11.2023, 17.00 
Liug: Stan da sittar, Pustget. Annada 2014 e pli vegls. 
Annunzias prendel bugen encunter entochen ils 5-11-2023, Baseli Tomaschett, 079 336 86 56. 
 
 
 
15avel til da latiarnas a Danis 
 
Venderdis, ils 3 da november fagein il til da latiarnas. Entschatta las 18.00 sil plaz scola Danis. 
Tut ils affons che han plascher astgan prender part al til. Tgi che ha plascher da mirar il til e star 
in mument en cumpignia ei cordialmein envidaus. 
Silsuenter dat ei sil plaz scola petta, punsch, caffee, vin cauld e Hot Dogs. Selegrein da seveser 
cun vus tuts. 
 
Il rudi d`affons cun scoletta 
 
 
 
 


